
Här Claude Wiseler 
Präsident vun der Chamber 

Lëtzebuerg, den 2. Juli 2026 

Här Präsident, 

sou wéi den Artikel 80 vum Chambersreglement et virgesäit, biede mir Iech, dës parlamentaresch Fro un 
d’Madamm Ministesch fir Landwirtschaft, Ernärung a Wäibau weiderzeleeden. 

An hirer Äntwert op d’parlamentaresch Fro Nr. 1455 huet d’Madamm Ministesch ugefouert, datt eng 
Gemeng am Norde vum Land Interessi gewisen hätt, en Déierenasyl op hirem Territoire z’erméiglechen.  

Gläichzäiteg gouf an der Vergaangenheet op de Manktem u Kapazitéiten an den Déierenasyler, 
besonnesch am Norde vum Land, higewisen.  

An deem Kontext géinge mir der Madamm Ministesch follgend Froe stellen: 

 Wat ass den aktuelle Stand vum Projet fir en Déierenasyl am Norde vum Land? 
 Wéi eng Gemeng hat deemools hiert Interessi gewisen? Goufen zanterhier konkret Schrëtt 

ënnerholl? Falls jo, wéi eng? 
 Ginn et Iwwerleeunge fir en Déierenasyl am Oste vum Land opzemaachen? 
 Wéi vill Déieren hunn sech zum 1. Juni 2026 an den eenzelen Déierenasyler befonnt? Kann 

d’Regierung dës Zuelen no Asyl an no Déierenaart oplëschten? 
 Gesäit d’Regierung aktuell e Risiko vu Kapazitéitsengpäss bei der Ënnerbréngung vu saiséierten 

oder ausgesaten Déieren? Falls jo, wéi wëll si deem entgéintwierken? 

Mat déiwem Respekt 

